LAZKAOKO
UDALA

2019KO IRAILAREN 26KO
OHIKO OSOKO BILKURA

Lazkaoko Udaletxean, bi mila eta hemeretziko irailaren hogeita seian, arratsaldeko
sei eta erdietan, Lazkaoko Udal Osoa biltzen da, aurrez honetarako deialdia egin delarik,
Kepa Zubiarrain Erauskin Alkatearen lehendakaritzapean, ohiko batzarraldia egin asmoz.

Bertaratutako zinegotziak honako hauek dira: Amagoia Naldaiz Mingo, Aitor Altuna
Oiarbide, Eneritz Miranda Muxika, Beni Gofii Padura, Ifiaki Estensoro Sarasola, Joxemai
Ormazabal Sukia, Aitziber Azurmendi Imaz, Josu Sarriegi Zumarraga, Marije Insausti
Onda, Maialen Amundarain Irizar eta Ion Garmendia Iturbe.

Aktan adieraziko da Felix Urkola Iriarte zinegotzia bertaratzen deneko unea.
Idazkari lanetan Ifiaki Eskisabel Zurututzak dihardu.

I.- AURREKO AKTA.-
Alkateak bilkurari hasiera eman ondoren, bertaratutakoen onespenera aurkezten

da 2019ko uztailaren 29an egindako bilkurako akta, idatzita dagoen moduan onartzen de-
larik.

I1.- ALKATETZAREN EBAZPENEN BERRI EMATEA.-
Ondoren Alkateak azken Osoko Bilkuratik gaur arte emandako Alkatetzaren Ebaz-
penen berri ematen du, ebazpen hauen zenbakizko laburpen baten bidez.

Osoko Bilkura jakinaren gainean gelditzen da.

I1I.- GURUTZE 1-2KO URBANIZAZIO LANEN 5. OBRA EGIAZTAGIRIA.-

Gurutze 1-2ko urbanizazioko lanen obra zuzendaritza daramaten Pedro Izaskun ar-
kitektoak eta Estibaliz Igartua arkitekto teknikoak, lanen bosgarren obra egiaztagiria egin
dute. Bosgarren obra egiaztagiriaren zenbatekoa BERROGEITA HAMAZAZPI MILA BERRE-
HUN ETA HOGEITA BEDERATZI EURO ETA HAMASEI ZENTIMO (57.229,16 €) takoa da,
~ BEZ barne. Lanak, Construcciones Murias S.A. ari da burutzen.

Udal arkitekto teknikoak obra-egiaztagiri hau aztertu eta bere oniritzia eman dio.

Une honetan Felix Urkola Iriarte zinegotzia (EAJ) bertaratu da.

Ormazabal zinegotziak (EH Bildu) esaten du obra egiaztagiri honen inguruan, alde
batetik dokumentazio guztia erdara hutsean jaso dutela eta beste alde batetik obraren in-

guruan informazio falta sumatzen dutela, eta guzti horregatik abstenitu egingo direla.

Alkateak erantzuten dio esanez gonbita egiten diela izan ditzaketen kezka eta
zalantzak hirigintza batzordean azal ditzaten.



Hau guztiaren aurrean, Osoko Bitkurak, aldeko 7 boto (EAJ), aurkako botorik gabe
eta 6 abstentzioz (EH Bildu), Gurutze 1-2ko urbanizazioa lanen bosgarren obra egiaztagi-
ria onartzea erabakitzen du.

IV.- GALDERA ETA ERREGUAK.-

~ Ormazabal zinegotziak (EH Bildu) Gurutze 1-2ko obra dela eta arratoi ugalketaren
inguruan galdetzen du.

Alkateak udalak hartu asmo dituen neurriak zeintzu izango diren esaten dio.

Ormazabal zinegotziak (EH Bildu) udal batzorde informatiboen inguruko
hausnarketa eta kezkak azaltzen ditu eta Alkateak azaldutako kezkei erantzuna ematen
die. Baita ere landa lurreko batzordeari buruz esandakoei, batzorde horretako buru den
Altuna zinegotziak erantzuten die.

Alkateak esaten du urriaren 10ean ez ohiko osoko bilkura egingo dela ordenantza
fiskalen inguruan eta urriaren 31leko ohikoa aste bete aurreratuko dela eta 24an egingo
dela.

V.- BILERAREN AMAIERA.-
Eta eztabaidatzeko beste gairik ez dagoenez, Alkateak bilera amaitutzat jotzen du,

arratsaldeko zazpiak bi gutxi direnean nik, Idazkariak, guztiaren akta jaso eta ziurtatzen
dudalarik. &

